
Mae gwrando a gweithredu ar eich adborth 
yn rhan bwysig o ddarparu gwasanaethau 
o ansawdd uchel, ac mae eich profiad yn ein 
helpu i ddeall beth sy’n gweithio a beth sydd 
angen ei wella.

Hefyd mae gennym ddau aelod ar ein Bwrdd 
sy’n cynrychioli tenantiaid.

Dros y flwyddyn diwethaf, rhannodd dros 
3,500 ohonoch eich barn gyda ni mewn 
nifer o wahanol ffyrdd ac ar amrywiaeth o 
wahanol bynciau, gan gynnwys:

•	 Cyfranogiad tenantiaid
•	 Systemau ynni clyfar
•	 Oriau agor gwasanaeth trwsio
•	 Bodlonrwydd cyffredinol tenantiaid gyda’n 

gwahanol wasanaethau
•	 Ymddygiad gwrth-gymdeithasol
•	 Nwy radon
•	 Gwasanaethu tanwydd solet
•	 Gwasanaethau digidol
•	 Profiad symud i mewn

Dyma enghreifftiau o sut mae eich adborth 
wedi dylanwadu ar ein gwasanaethau.

Oriau agor gwasanaeth atgyweirio - 
O ganlyniad i’ch adborth byddwn yn treialu 
estyniad i’n horiau gwasanaeth trwsio. 
Byddwn yn rhannu mwy o wybodaeth yn y 
dyfodol agos.

Systemau ynni clyfar - Byddwn yn 
cynyddu’r gefnogaeth a ddarparwn yn ystod 
ac ar ôl gosod y systemau. Rydym wedi mynd 
i bartneriaeth gyda Cymru Gynnes, fydd yn 
cynorthwyo gyda’r gefnogaeth ynni.

Ymddygiad gwrth-gymdeithasol 
- Rydym wedi cyflwyno newidiadau i’n 
prosesau i wella sut rydym yn eich diweddaru 
ar gynnydd achosion a sut rydym yn rheoli 
disgwyliadau cwsmeriaid.

Rydym hefyd wedi adolygu eich adborth o’r 
holiaduron bodlonrwydd tenantiaid rydym yn 
ei gynnal ac o ganlyniad rydym wedi gwneud 
gwelliannau i wasanaethau allweddol:

Cyfathrebu a chyswllt
Dywedoch chi: “Rydym eisiau cyfathrebu 
cliriach a mwy o ffyrdd i gysylltu â chi.”

Ein hymateb ni: Cyflwynwyd nodyn atgoffa 
dros y ffôn ar gyfer apwyntiadau, felly rydych 
chi rwan yn derbyn cadarnhad trwy neges 
destun neu neges llais ar gyfer gwaith trwsio. 
Lansiwyd negeseuon WhatsApp a galwadau 
fideo hefyd, gan roi ffyrdd mwy hyblyg i chi 
gysylltu â ni a’n helpu i wneud diagnosis fwy 
cywir o’r atgyweiriadau sydd ei angen.

Gwasanaeth Trwsio 
Dywedoch chi: “Mae amserlenni gwaith 
trwsio a diweddariadau am y gwaith yn 
rhwystredig.”

Ein hymateb ni: Rydym ni’n anfon neges 
atgoffa i leihau’r apwyntiadau sydd yn cael eu 
methu, a’ch galluogi i anfon lluniau/fideos o 
broblemau i wella diagnosis y tro cyntaf.

Tâl Gwasanaeth
Dywedoch chi: “Nid yw tâl gwasanaeth yn 
glir nac yn deg bob amser.”

Ein hymateb ni: Cynhaliwyd adolygiad llawn a 
newidwyd sut mae tâl gwasanaeth yn cael eu 
cyfrifo — gan gynnwys symud i gost gyfartal 
fesul eiddo mewn blociau a chyflwyno cap 
wythnosol ar rai ffioedd i wella tegwch a 
fforddiadwyedd.

Gwasanaeth Addasiadau
Dywedoch chi: “Nid yw’r broses addasiadau 
yn glir ac nid yw disgwyliadau’n cael eu 
rheoli’n dda.”

Ein hymateb ni: Adolygwyd y gwasanaeth cyfan er mwyn gwella sut rydym yn gwneud 
penderfyniadau a chyfathrebu, ychwanegu canllawiau proses clir, a gwneud y gwasanaeth yn 
decach ac yn fwy tryloyw.

...ac edrych ymlaen
Yn ddiweddar, fe wnaethom lansio ein Strategaeth Eich Llais newydd, sy’n llywio sut y bydd Adra 
yn gwrando ac yn gweithredu ar farn tenantiaid dros y blynyddoedd nesaf.

Diolch i’r 740 ohonoch a rannodd eich adborth a’n helpu i greu’r strategaeth newydd.

Dywedodd chi: Dywedodd y rhan fwyaf ohonoch fod yn well gennych ddulliau ymgynghori 
digidol ond bod angen cynnig amrywiaeth o ddulliau fel bod y gwasanaeth yn hygyrch i bawb, 
gan gynnwys mwy o gyfleoedd wyneb yn wyneb.

Ein hymateb ni: Rydym eisoes wedi symleiddio ein dulliau ymgynghori digidol a byddwn yn 
parhau i ddarparu amrywiaeth o gyfleoedd cyfranogi eraill – gan sicrhau bod gennych gyfle i 
rannu eich barn mewn ffordd sy’n gyfleus i chi.

Byddwn yn cyflwyno cyfleoedd newydd i rannu adborth - cadwch lygad am ‘Sgyrsiau 
Tenantiaid’, ‘Cwestiwn y Mis’ a’n sesiynau galw heibio mewn hybiau cymunedol. 

Mae’r rhain yn ychwanegol i’n rhaglen ymweliadau stad, lle rydym yn anelu at ymweld â 10% o’n 
cartrefi bob blwyddyn.

Dywedoch chi: Mae rhai tenantiaid yn teimlo nad 
yw rhannu barn yn gwneud gwahaniaeth.

Ein hymateb ni: Byddwn yn gwella ein cyfathrebu 
i amlygu sut mae eich adborth yn dylanwadu ar 
benderfyniadau ac yn arwain at newidiadau i 
wasanaethau Adra.

Dywedodd chi: Eich hoff feysydd ymgynghori 
oedd – gwaith trwsio, costau byw ac ymddygiad 
gwrth-gymdeithasol.

Ein hymateb ni: Fe wnaethon ymgynghori gyda 
chi ar oriau agor ein gwasanaeth Trwsio a’n polisi 
ymddygiad gwrth- gymdeithasol. Bydd yn cynnwys 
mwy o gyfleoedd ymghynghori ar gynnal a chadw 
a chostau byw dros y flwyddyn nesaf.

Cadwch lygad allan am fwy o gyfleoedd i rannu 
eich barn gyda ni. Am fwy o wybodaeth ar sut 
i gymryd rhan, cysylltwch â’n Tîm Cymunedau 
a Phartneriaethau ar 0300 123 8084 neu 
cymunedol@adra.co.uk

Siarad gyda ni
Rydym eisoes wedi bod yn treialu cyfleoedd i chi ddod i sgwrsio â’n staff wyneb yn wyneb i 
drafod unrhyw gwestiynau neu ymholiadau sydd gennych.

Mae gennym staff ar gael yn Llyfrgell Bangor bob dydd 
Gwener rhwng 9:30am a 4pm, ac o’r 1af o Orffennaf, bydd 
gennym staff ar gael hefyd ym Mhorthi Dre, Caernarfon bob 
dydd Mercher rhwng 9am a 3pm.

Gallwch droi fyny unrhyw bryd, ond gallwch hefyd drefnu 
apwyntiad i ddod i’n gweld ni drwy ddilyn y côd QR neu ddilyn 
y linc: https://tinyurl.com/5dpm7sz9

Cwrs newydd 
Dros y blynyddoedd diwethaf mae ein cyrsiau wedi bod yn 
hynod o boblogaidd gyda 228 o bobl wedi mynychu 36 o’n 
cyrsiau adeiladwaith, gofal cwsmer a chynnal a chadw tiroedd.

Erbyn hyn, rydym yn cynnig un newydd sbon sydd wedi ei anelu 
at ein tenantiaid sef cwrs Rhaglen Cyflwyniad i Dai.

Mae’r cwrs newydd yn cynnig 16 wythnos o leoliad gwaith 
gyda thâl yn y maes tai i 6 unigolyn sy’n denantiaid tai 
cymdeithasol.

Mi fyddwn yn cyd-weithio gyda Grŵp Cynefin, Tai Gogledd 
Cymru, Cartrefi Conwy, ClwydAlyn a Wales & West Housing a 
bydd yr unigolion hefyd yn derbyn hyfforddiant mewn sesiynau 
cyflogadwyedd, hyfforddiant maes tai a magu hyder.

Diddordeb? Cysylltwch â ni ar 0300 123 8084 neu e-bostiwch 
academi@adra.co.uk

Cymorth ar gael
Rydym yn gwybod bod cyfnodau fel hyn yn gallu bod yn heriol. Gyda phrisiau’n codi, mae’n 
naturiol iawn i deimlo dan bwysau neu’n bryderus weithiau.

Cofiwch, dydych chi ddim ar eich pen eich hun. Mae ein tîm yma i wrando, helpu 
a’ch cyfeirio at y cymorth sydd ar gael.

Os hoffech siarad â ni, cysylltwch ar 0300 123 8084. Gallwch hefyd gael mwy o wybodaeth a 
chyngor ar ein gwefan: www.adra.co.uk/argyfwng-costau-byw

Buddsoddi yn ein cartrefi presennol 
Dros y flwyddyn ddiwethaf rydym wedi gwneud gwaith cynnal 
a chadw y tu mewn a’r tu allan i’n cartrefi presennol. 
Derbyniodd 177 o dai gegin newydd, cafodd 92 ystafell ymolchi newydd ei gosod a chafodd 
532 waith ailweirio y tu mewn i’w cartrefi. Cafodd 472 o gartrefi ffenestri a drysau newydd 
wedi’u gosod, 140 o dai wedi cael toeau newydd a chafodd 298 o gartrefi baneli solar wedi 
eu gosod. Gwnaed nifer o waith arall i’n tai hefyd yn cynnwys 271 o uwchraddiadau gwresogi, 
uwchraddio 137 o waliau allanol ac inswleiddio 33 lofft. 

Dros y flwyddyn i gyd mae gwaith wedi cael ei wneud ar 2,521 o wahanol dai mewn bron i 
50 o leoliadau gwahanol gan gynnwys Nefyn, Trawsfynydd, Trefor, Corwen, Harlech, Bangor, 
Caernarfon a Dyffryn Ardudwy.

Lle mae arian rhent yn mynd
Os edrychwn ar rent cyfartalog o £119.73 yr wythnos, dyma sut mae’n cael ei ddefnyddio:

•	 Mae £23.95 yn mynd ar atgyweiriadau 
a chynnal a chadw eich eiddo.

•	 Mae £41.91 yn mynd ar y rhaglen 
fuddsoddi – pethau fel adnewyddiadau 
fel ceginau, toeau, ffenestri newydd ac 
ati.

•	 £9.57 ar reoli asedau, fel paratoi ar 
gyfer gwaith buddsoddi, rheoli draenio 
ac ati.

•	 £16.46 ar reolaeth Adra ar gyfer 
gwasanaethau i gefnogi tenantiaid.

•	 £13.47 ar gostau landlord – casglu 
rhent, gosod tai, gwasanaethau 
cymdogaeth a gwasanaethau cynghori.

•	 £13.78 tuag at gostau talu 
benthyciadau a gymerwyd gennym fel 
rhan o’n buddsoddiad o £121 miliwn 
ar ddod â thai i gyrraedd i Safonau 
Ansawdd Tai Cymru. 

Mae’r wybodaeth hon ar gael yn ein 
Adroddiad Blynyddol sydd ar gael ar ein 
gwefan: adra.co.uk

5@adrataicyf

http://adra.co.uk


Stori Maldwyn 
“Mae ein hansawdd bywyd wedi newid go 
iawn rwan.” 

Dyma eiriau Maldwyn, un o’n tenantiaid ym Mhlas 
Leiod, Caernarfon. Mae Maldwyn yn gofalu am ei 
wraig Mary. Cyn symud i Blas Leiod yn ddiweddar, 
roedd y ddau yn byw mewn fflat rhent preifat. 
Maent bellach yn byw mewn fflat modern wedi 
ei addasu ac yn derbyn cymorth wythnosol gan 
Haf, un o’n Swyddogion Cefnogi. Mae symud wedi 
trawsnewid eu bywydau. 

Mae’r fflat yn un wedi ei addasu yn benodol ar gyfer 
anghenion iechyd Mary, mae hoist yn yr ystafell wely 
sy’n gwneud tasgau fel ymolchi a defnyddio’r gawod 
yn hwylus dros ben. Mae’r drysau yn llydan sydd yn 
hwyluso defnyddio cadair olwyn yn y cartref ac i allu 
gwneud defnydd o’r ystafell gymunedol ym Mhlas 
Leiod. 

Mae Maldwyn yn hoff o arddio ac yn edrych ymlaen 
at gael mynd a Mary yn ei chadair olwyn i’r ardd 
gymunedol ym Mhlas Leiod yn ystod misoedd yr Haf, 
rhywbeth sydd heb fod yn bosibl i’r ddau ers tro. 

Er mai ond ers rhai wythnosau mae’r ddau wedi ymgartrefu yma, mae Maldwyn eisoes yn 
teimlo’r buddion ac yn edrych ymlaen yn arw i’w cyfnod gyda’i gilydd yn eu cartref newydd. 
Mae bellach yn gwsmer rheolaidd yn y siop leol a’r siop sglodion ac yn gallu picied i’r dref yn 
hwylus. Mae’n falch fod ganddynt le addas i bobl ddod draw i ymweld â’u bod wedi gweld 
llawer mwy ar deulu a ffrindiau yn barod. Cafodd y ddau Nadolig cyntaf bendigedig yn eu 
cartref newydd. 

Amddiffyn diogelwch tenantiaid 
Rydym wedi bod yn gwneud ein tenantiaid a’n cymunedau’n fwy diogel trwy osod camerâu 
CCTV ar nifer o’n safleoedd ledled Gogledd Cymru.

Yn ogystal â gwella goruchwyliaeth gyffredinol, mae’r system uwchraddol wedi helpu i 
adnabod ac ymateb i nifer o ddigwyddiadau o ymddygiad gwrthgymdeithasol.

Maent yn cynnwys achosion o tipio anghyfreithlon, troseddau gwastraff cŵn, lladrad, difrod, 
llosgi, tramgwydd a thrais. 

Erbyn Mawrth 2026, roedd 340 o gamerâu wedi’i gosod ar draws 24 o leoliadau ac 
wedi darparu 300 oriau o fideo i’r heddlu, i helpu eu hymholiadau.

Diogelu: Oes gennych chi bryder? 
Dylem ni gyd gael yr hawl i fyw’n rhydd rhag ofn a niwed, a chael ein hawliau a’n dewisiadau 
wedi’u parchu. Mae Diogelu yn ymwneud ag amddiffyn plant ac oedolion sydd mewn perygl 
rhag cam-drin, esgeulustod neu niwed. 

Beth yw’r arwyddion y dylwn fod yn chwilio amdanynt? 
•	 Cam-drin corfforol - crafiadau, cleisiau, llosgiadau a sgaldiadau. 

•	 Cam-drin rhywiol - arwyddion o dynnu’n ôl, anhawster cerdded neu eistedd neu newid 
mewn ymddygiad arferol. 

•	 Dioddefwyr emosiynol neu seicolegol - gallant ddangos lefelau uchel o straen neu 
bryder, hunan-niweidio, arwyddion o iselder neu chwennych hoffter. 

•	 Cam-drin ariannol neu economaidd - gall hyn gynnwys rheoli sut a phryd mae arian 
yn cael ei wario ar fwyd ac eitemau hanfodol eraill, rheoli’r defnydd o’u ffôn symudol, ac ati. 

•	 Dioddefwyr esgeulustod - dirywiad iechyd, brechau, doluriau, dillad anaddas neu 
gyflwr meddygol heb ei drin. 

•	 Arwyddion o amgylch y cartref - difrod i ddrysau a ffenestri, cyflwr gwael eiddo. 

Sut i roi gwybod am bryder? 
Ffoniwch 999, os yw rhywun mewn perygl uniongyrchol.

Ffoniwch ni ar 0300 123 8084 cyn gynted â phosibl i roi gwybod am unrhyw bryder neu 
amheuaeth ynghylch tenant. 

Os y tu allan i oriau (rhwng 5pm-9am), cysylltwch â: 
•	 Cyngor Gwynedd- 01248 353 551
•	 Cyngor Conwy- 0300 123 3079
•	 Cyngor Sir Ddinbych- 0345 053 3116
•	 Cyngor Sir y Fflint- 0345 053 3116
•	 Cyngor Wrecsam- 0345 053 3116

Mae cymorth ar gael. Dyma rai asiantaethau eraill a all hefyd helpu: 
•	 Byw heb ofn – Cyngor ar gam-drin domestig, Trais Rhywiol a Thrais yn Erbyn Menywod 

0808 8010 800 neu 078 600 77 333 am eu gwasanaeth testun 

•	 Llinell Gymorth Cam-drin Domestig Genedlaethol (24 awr): 0808 2000 247 

•	 Crimestoppers: 0800 555 111 (ar gyfer adrodd yn ddienw) 

•	 Llinell Gymorth NSPCC: 0808 800 5000 

•	 ChildLine: 0800 1111 

•	 Llinell Gymorth BAWSO (Grwpiau ethnig lleiafrifol du): 0800 7318147 

Galwadau fideo i helpu ni, i’ch helpu chi
Bob wythnos rydym yn derbyn tua 150 o luniau a fideos trwy ein Canolfan Alwadau sy’n 
helpu ein staff i nodi beth yn union yw’r problemau sydd gennych gyda’ch cartref. Ond 
oeddech chi’n gwybod, nawr mae gennym ni’r opsiwn o droi unrhyw alwad yn alwad fideo? 

Mae hyn yn eich helpu chi i ddangos ac egluro’n well beth yn union yw’r broblem, ac mae 
hefyd yn galluogi staff ein Canolfan Alwadau i nodi’r pryder yn gywir, a gwneud yn siwr ein 
bod yn anfon y person cywir allan i’ch helpu a datrys y broblem y tro cyntaf.

Amseroedd i ffonio os nad yw eich galwad yn un brys 
Dros y flwyddyn ddiwethaf fe dderbyniodd ein canolfan alwadau dros 97,000 o alwadau, 
sydd, dros 252 o ddiwrnodau gwaith, tua 385 galwad y dydd. Mae hyn yn golygu wrth 
gwrs bod pob galwad ddim yn mynd drwodd yn syth a bod ychydig o oedi yn digwydd ar 
brydiau, ond mae yno nifer o ffyrdd o amgylch hyn. 

•	 Opsiwn ‘galw nôl’ - wrth i chi ddigwyl cael eich cysylltu, fe glywch chi’r opsiwn galw 
nôl, fydd yn golygu’r munud y bydd un o’n swyddogion yn y ganolfan alwadau yn rhydd 
mi wnânt nhw gysylltu’n ôl efo chi. 

•	 Galw ar adegau distawach – Dydd Llun heb os yw ein hamser prysuraf yn y 
ganolfan alwadau a dyma pryd mae’r rhan fwyaf o denantiaid yn disgwyl hiraf i gael 
drwodd. Ond mae prynhawniau Mawrth a Mercher wastad yn ddistawach, sy’n golygu 
bod llawer mwy o siawns cael gafael ar rywun yn syth.

Hwyl Hanner Tymor i Ddisgyblion Dyffryn Nantlle 
Dros yr hanner tymor diwethaf bu ein Tîm 
Cymunedol yn brysur iawn yn diddanu rhai o 
ddisgyblion Ysgol Dyffryn Nantlle. 

Trefnwyd yr holl sesiynau a digwyddiadau ar 
y cyd â Thîm Ysgolion Cymdogaeth Cyngor 
Gwynedd ac Ysgol Dyffryn Nantlle eu hunain, ac 
fel rhan o’r prosiect roedd brecwast a chinio ar 
gael i bawb a ymunodd. 

Ddydd Mercher, daeth criw Beics Antur draw i’r ysgol o Antur Waunfawr a benthyg beiciau i 
bawb i fynd ar daith ar hyd Lôn Eifion yr holl ffordd i Fryncir ac yn ôl. 

Roedd hi’n ddiwrnod prysur ddydd Iau gyda thaith gerdded i Dalysarn yn y bore, yna sesiwn o 
greu pitsas fel eu bod nhw’n barod i’w bwyta i ginio. Yn y prynhawn nid yn unig y daeth aelodau 
o’r heddlu draw i ymgysylltu â’r unigolion ifanc ond daeth Billy McBryde o Brifysgol Bangor draw 
hefyd i roi gwers rygbi iddyn nhw. 

Yna ar y dydd Gwener aeth pawb draw i Blas Menai i gael sesiwn padlo sefyll yn y bore, a sesiwn 
‘Swimsafe’ yn y prynhawn a ddysgodd iddyn nhw sut i ofalu amdanyn nhw eu hunain wrth nofio 
mewn afonydd, llynnoedd a’r môr. Ariannwyd y sesiynau hyn gan Active North Wales.

Penodi aelod newydd i’n Bwrdd
Mae Sion Llewelyn wedi’i benodi’n Aelod newydd ar ein 
Bwrdd.

Mae Sion yn gyn-ddisgybl yn Ysgol Tryfan ym Mangor, 
ac mae’n raddedig yn y Gyfraith. Mae ganddo ystod 
eang o brofiad ym maes gwasanaeth cwsmeriaid, 
yn ogystal ag yn y diwydiannau twristiaeth a 
gweithgareddau.

Mae ei rolau blaenorol yn cynnwys perchen a rheoli 
hostel teithwyr prysur yng Nghaerdydd, a gweithio 
ar lefel rheoli mewn nifer o safleoedd twristiaeth 
adnabyddus yn Eryri a Gwynedd. Mae’n ymrwymedig i 
bwrpas Adra a’r effaith ystyrlon y mae tai cymdeithasol 
yn ei chael ar fywydau pobl a’r gymuned. Yn ogystal, 
mae’n hyrwyddwr balch o’r Gymraeg a chydraddoldeb.

Mae diddordebau Sion yn cynnwys mynydda a cherdded arfordirol, hanes a natur Cymru, yn 
ogystal â gwylio Cymru’n chwarae rygbi.

Dywedodd Sion: “Dwi’n edrych ymlaen yn eiddgar i’r rôl hwn, gan obeithio rhoi safbwynt 
gwrthrychol, adeiladol a ffres i gyfeiriad Adra er lles bywydau, amgylchfyd a chyfleoedd yn ein 
cymunedau.”

Dathlu adroddiad gan y rheoleiddwyr tai
Roeddem yn hynod falch derbyn adroddiad hynod o gadarnhaol gan reoleiddiwr tai 
Llywodraeth Cymru yn ddiweddar.

Dyfarnwyd statws gwyrdd i ni am Lywordraethu a Chyflwyno Gwasasnaeth ac 
Chynaliadwyedd Ariannol. Gwyrdd yw’r radd uchaf posib i’w dderbyn.

Daw’r farn hon yn dilyn asesiad naw mis lle darparwyd gwybodaeth gennym am ein 
perfformiad, cynllunio hirdymor, defnydd o data a sut rydym yn rheoli ein cartrefi.

Dywedodd Iwan Trefor Jones, ein Prif Weithredwr: “Mae’r rheoleiddwyr wedi cyflwyno 
adroddiad ardderchog i ni ac rydym yn falch dros ben o dderbyn adroddiad mor arbennig.

“Rydym yn rhoi llawer o sylw ar ein perfformiad fel sefydliad a sut rydym yn bwriadu sicrhau 
ein bod yn darparu tai o ansawdd sy’n ddiogel ac yn gyfforddus i’n tenantiaid mewn 
cymunedau ledled Gogledd Cymru.

“Y brif nôd i gyflawni hyn yw sicrhau bod gennym gynlluniau cadarn i reoli ein harian, sut rydym 
yn buddsoddi yn ein cartrefi presennol ac yn cynllunio i adeiladu cartrefi newydd yn y dyfodol”

Dywedodd Sasha Davies, Cadeirydd ein Bwrdd: “Mae gwelliant parhaus yn rhan o’n DNA yn 
Adra. Rydym yn angerddol dros wella bywydau ein tenantiaid ac ni fyddwn yn gorffwys ar 
ein rhwyfau. Er nad oes argymhellion penodol i roi sylw iddynt, ni fyddwn yn llaesu dwylo a 
byddwn yn chwilio am ffyrdd y gallwn wella fel sefydliad.”

Sut i wneud talu eich rhent yn haws
Gall talu eich rhent drwy Ddebyd Uniongyrchol fod yn ffordd llawer haws a saffach i chi! 
Dyma resymau pam ddyliwch feddwl am ddefnyddio’r ffordd yma o dalu:

•	 Diogel a dibynadwy – mae Debydau Uniongyrchol wedi’u diogelu gan Warant Debyd 
Uniongyrchol.

•	 Un peth yn llai i’w gofio – mae’r rhent yn cael ei dalu’n awtomatig ar y dyddiad a 
gytunwyd.

•	 Helpu i osgoi colli taliadau – helpu chi i gadw ar ben eich rhent ac osgoi ôl-
ddyledion.

•	 Hyblyg - mae gennych chi’r dewis o dalu’r Debyd Uniongyrchol yn wythnosol, bob 
pythefnos neu’n fisol

•	 Hawdd a ddi-drafferth – dim angen gwneud taliadau rhent eich hunain

•	 Hawdd i’w reoli – gallwch wneud unrhyw newidiadau i ddyddiad talu a chael eu 
diweddaru’n gyflym.

•	 Cefnogi cyllidebu – mae gwybod yn union pryd fydd y rhent yn cael ei dalu yn helpu 
rheoli arian yn haws.

Os hoffech gofrestru i dalu drwy Ddebyd Uniongyrchol, ffoniwch ni ar 0300 123 8084.

Ymdrech cymunedol yng 
ngardd Llys yr Eifl
Nid yw llwyddiant cymuned Llys yr Eifl yng Nghaernarfon yn cael ei fesur gan y tlws eithriadol 
y maen nhw wedi ei ennill, ond yn hytrach yn cael ei adlewyrchu yn y cyfeillgarwch sydd wedi 
ffynnu rhyngddynt ymysg y pys, y cennin a’r tatws. 

Mae tenantiaid Llys yr Eifl wedi dangos pan ddaw cymdogion at ei gilydd, gall pethau gwych 
ffynnu, yn yr ardd a thu hwnt.

Ar ôl cymryd rhan mewn cystadleuaeth gymunedol, roedd y grŵp wrth eu boddau cael eu 
henwi’n enillwyr. Fe’u gwahoddwyd i seremoni yn yr Institiwt yng Nghaernarfon, lle bu iddyn nhw 
gyfarfod â’r Maer a derbyn eu gwobr.

Dywedodd un o’r trigolion: “Mae’n anhygoel gweld y 
gofod hwn yn cael ei drawsnewid yn rhywbeth rydym i 
gyd yn ymfalchïo ynddo. Nid ydym yn tyfu llawer o fwyd, 
ond mae’n ddigon i fwynhau llysiau tymhorol ac ychydig 
o ffrwythau hefyd. I mi, mae’r ardd yn bwysig oherwydd 
mae’n rhoi hobïau, amser yn yr awyr agored a chyfle i 
symud.”

Os oes gennych anegn cefnogaeth cymunedol yn eich 
ardal chi, cysylltwch â’r tîm Cymunedol ar 0300 123 
8084 neu ebostiwch: cymunedol@adra.co.uk

Newidiadau i’ch contract meddiannaeth
Mae Llywodraeth Cymru wedi cyflwyno cyfraith newydd sy’n disgwyl i bob landlord yng 
Nghymru gyflwyno rhai newidiadau i gontractau meddiannaeth tenantiaid.

Bydd y newidiadau, ddaeth i mewn ar Fehefin 1af, yn golygu na all landlordiaid wahaniaethu 
yn eich erbyn os ydych chi’n hawlio budd-daliadau neu os oes gennych chi blentyn yn byw 
gyda chi neu’n ymweld â’ch cartref. Os oes cyfyngiadau ar blant yn eich llety, mae’n debygol 
y bydd y cynfyngiadau yma yn parhau.

Rydym wedi ysgrifennu atoch i adael i chi wybod am y newidiadau. Cysylltwch â ni ar  
0300 123 8084 os oes gennych unrhyw gwestiynau.

Gostyngiad yn Huws Gray i chi
Yn ddiweddar, dyfarnwyd contract mawr i Huws Gray ar gyfer 
cyflenwi deunyddiau adeiladu fel rhan o gytundeb pum mlynedd. Disgwylir i’r contract 
wneud arbedion sylweddol i ni, a fydd yn cael eu hailfuddsoddi yn ein cartrefi.

Fel rhan o’r cytundeb hwnnw, rydym yn falch o gyhoeddi bod gostyngiad ar gael i’n holl 
denantiaid.

Mae’n bosibl i chi gael 10% oddi ar bris unrhyw ddeunyddiau a brynwch yn unrhyw un o 
leoliadau Huws Gray trwy ddangos unrhyw ohebiaeth gyda logo Adra a’ch cerdyn 
adnabod personol eich hun.

Mynd o ‘Steddfod i ‘Steddfod 
Diolch i bawb ddaeth draw i’n harddangosfa ar 
faes Eisteddfod yr Urdd draw yn Sir Fôn eleni! 

Roedd yr arddangosfa yn cydnabod rôl 
hanfodol pump o gymdeithasau tai Gogledd 
Cymru sy’n darparu cartrefi diogel a chynnes i 
breswylwyr dros 25,000 o gartrefi, yn ogystal â 
phob math o wasanaethau cymorth hanfodol, 
gan gynnwys gofal i’r henoed, cymorth i’r 
digartref, gwasanaethau llesiant, cymorth 
iechyd meddwl, a llawer mwy. 

Yn ogystal â chreu cyfle i’n tenantiaid ddod 
i siarad a holi am nifer o bynciau gwahanol, 
roedd hefyd yn gyfle i ni allu hyrwyddo 
manteision gyrfa ym maes tai, i rannu 
gwybodaeth am y swyddi sydd ar gael yn 
y sefydliadau, yn ogystal â gwybodaeth 
gyffredinol am recriwtio a chyflogaeth.

Ein Blaenoriaethau
Flwyddyn diwethaf, mi wnaethom gytuno ar ein Cynllun Corfforaethol a beth ddylai ein 
blaenoriaethau fod a sut gallwn weithio gyda’n gilydd er lles ein tenantiaid a’n cymunedau.

I’ch atgoffa, dyma grynodeb o beth yw ein blaenoriaethau ac beth maen nhw’n ei olygu i chi.

Gwella ein cartrefi: Rydym yn buddsoddi yn ein cartrefi i’w gwneud yn fwy diogel ac yn well. 
Erbyn 2030, byddwn yn anelu at wneud ein holl gartrefi yn ynni effeithlon (EPC C – SAP 69). Mae 
hyn yn golygu gwell insiwleiddio, ffynonellau ynni adnewyddadwy, a thechnoleg fodern i gadw 
cartrefi’n gyffyrddus ac effeithlon. 

Gwneud gwahaniaeth cadarnhaol: Rydyn ni yma i wella bywydau ein cwsmeriaid a’n 
cymunedau. Byddwn yn mynd i’r afael â materion fel tlodi, problemau iechyd meddwl, ac 
unigrwydd drwy wrando ar ein cwsmeriaid a gweithio gydag awdurdodau lleol a sefydliadau i 
ddiwallu anghenion amrywiol. Byddwn yn cefnogi addysg, hyfforddiant a chyfleoedd gwaith i 
helpu pobl i gyrraedd eu llawn botensial. Drwy weithio gyda phartneriaid lleol, byddwn yn creu 
llwybrau ar gyfer twf personol a phroffesiynol, gan helpu pawb i ffynnu. 

Creu mwy o gartrefi: Rydym yn gwybod bod yna angen am dai o safon. Mae Llywodraeth 
Cymru yn bwriadu adeiladu mwy o gartrefi cymdeithasol carbon isel newydd, ac rydym yn 
awyddus i helpu drwy adeiladu mwy o gartrefi cymdeithasol a fforddiadwy. 

Meithrin diwylliant ‘un tîm’: Ein tîm yw ein cryfder. Byddwn yn buddsoddi yn ein staff, 
gan roi’r sgiliau a’r cymorth sydd eu hangen arnynt. Rydym yn annog creadigrwydd a bod yn 
arloesol ac yn defnyddio data i wneud penderfyniadau call, gwella ein gwasanaethau ac aros 
ar y blaen yn y sector tai.

Helpwch ni i gadw’ch cartref yn ddiogel
Weithiau mae angen i ni ymweld â’ch cartref i gyflawni archwiliadau neu atgyweiriadau - er 
enghraifft ar eich system gynhesu, trydan neu nodweddion diogelwch pwysig eraill, neu i 
drwsio problem a adroddwyd gennych.

Gwyddom fod y rhan fwyaf o denantiaid yn hapus i’n 
gadael i mewn pan rydyn ni wedi trefnu ymweliad, 
ac rydym wir yn gwerthfawrogi eich cymorth gyda 
hyn.

Weithiau, rydym yn cyrraedd ac ni allwn gael 
mynediad. Pan mae hyn yn digwydd, mae’n rhaid i ni 
aildrefnu’r apwyntiad, a all oedi’r gwaith ac effeithio 
ar denantiaid eraill sy’n aros am atgyweiriadau.

Os na allwch fod gartref ar yr amser a gytunwyd, 
rhowch wybod i ni cyn gynted â phosibl ar  
0300 123 8084 a byddwn yn trefnu amser arall 
sy’n addas i chi.

Diolch i chi am weithio gyda ni i gadw eich cartref yn 
ddiogel ac yn cael eu cynnal yn dda i bawb.

